
	1. Նախագծի նախաբանն անհրաժեշտ է հանել, քանի որ նախագծի ընդունումը պայմանավորված չէ համապատասխան իրավական ակտերի դրույթներով: 


	ընդունվել է

	նախագծի նախաբանը հանվել է



	
	
	2. Նախագծի 2-րդ կետի 1-ին ենթակետով փոփոխվող 6-րդ կետն անհրաժեշտ է խմբագրել, քանի որ նշված փաստաթղթերը համաձայնեցվում են ոչ թե համապատասխան մարմինների, այլ այդ մարմինների ներկայացուցիչներից կազմված միջգերատեսչական հանձնաժողովի հետ՝ հիմք ընդունելով «Քաղաքաշինության մասին» Հայաստանի Հանրապետության օրենքի 14.3-րդ հոդվածի 7-րդ և 8-րդ մասերը:
	ընդունվել է

	նախագծի 2-րդ կետի 1-ին ենթակետը խմբագրվել է, նկատի ունենալով «Քաղաքաշինության մասին» Հայաստանի Հանրապետության օրենքի 14.3-րդ հոդվածի ոչ միայն 7-րդ և 8-րդ, այլև 6-րդ մասը.

	
	
	3. Նախագծում օգտագործվում է <<դիմումին ընթացք է տալիս>> եզրույթը, ինչը առաջարկում ենք հստակեցնել և սահմանել կոնկրետ այն գործողությունը, որը կատարվում է համապատասխան պաշտոտար անձի կողմից: 


	ընդունվել է

	Նախագծի 4-րդ ենթակետի «բ» պարբերության և 5-րդ ենթակետի « ընթացք է տալիս» արտահայտությունը հստակեցվել է.

	
	
	4. Նախագծի 2-րդ կետի 4-րդ ենթակետի <<գ>> պարբերության համաձայն ՀՀ քաղաքաշինության նախարարությունը կարող է համապատասխան փաստաթղթերը ներկայացնել միչգերատեսչական հանձնաժողովին: Նման դրույթը անորոշություն է առաջացնում և կարող է դիտվել որպես <<Վարչարարության և վարչական վարույթի մասին>> ՀՀ օրենքի 6-րդ հոդվածի պահանջների խախտում:


	ընդունվել է

	Նախագծի նշված դրույթի «կարող է» բառը հանվել է.

	
	
	5. Նախագծի 2-րդ կետի 4-րդ ենթակետի <<դ>> պարբերության դրույթը սահմանում է <<կառուցապատման վերաբերյալ առաջարկների>> համաձայնեցման հետ կապված դրույթներ: Այս դրույթների և նշված առաջարկների էությունը անհասկանալի են և բացի այդ անհրաժեշտ է հաշվի առնել, որ խնդրո առարկա կարգը սահմանվում են միայն գլխավոր հատակագծերի մշակման, փորձաքննության, համաձայնեցման, հաստատման ու փոփոխման ընթացակարգերին, ինչպես նաև դրանց կազմին ու բովանդակությանը ներկայացվող հիմնական պահանջները: Հետևաբար կարգում չեն կարող նախատեսվել գլխավոր հատակագծի հաստատման կամ փոփոխման հետ չկապված հարաբերություններ կարգավորող դրույթներ: 


	ընդունվել է մասնակի

	Նախագծի նշված դրույթի «կառուցապատման վերաբերյալ առաջարկները » արտահայտությունը հստակեցվել է: 

Միևնույն ժամանակ նշվում է, որ խնդրո առարկա դրույթն անմիջականորեն բխում է գլխավոր հատակագծերի փոփոխման հետ կապված գործառույթներից, քանի որ խոսքը գնում է այն դեպքերի մասին, որոնք նախատեսված չեն գլխավոր հատակագծով.


	
	
	6. Նախագծի 2-րդ կետի 13-րդ ենթակետի <<գ>> պարբերությունն անհրաժեշտ է խմբագրել, քանի որ լիազոր մարմինը միայն առաջարկ է ներկայացնում, և հետևաբար այդ առաջարկի ընդունումը չի կարող լինել պարտադիր:

	ընդունվել է

	Նախագծի նշված դրույթը (խմբագրված 14-րդ ենթակետի <<գ>> պարբերություն) պարունակում է ՀՀ տարածքային կառավարման և արտակարգ իրավիճակների նախարարի հետ փոխհամաձայնեցված առաջարկի ներկայացում համայնքի ղեկավարին.

	
	
	7. Նախագծի 2-րդ կետի 15-րդ ենթակետի <<բ>> պարբերության համաձայն կարգից հանվում են 2010 թվականի մայիսի 6-ի «Քաղաքաշինական փաստաթղթերի փորձաքննության իրականացման կարգը հաստատելու մասին» N 711-Ն որոշմամբ բառերը, ինչը լրացուցիչ հիմնավորման կարիք ունի, քանի որ հիշյալ որոշումը շարունակում է ուժի մեջ մնալ: 

	չի ընդունվել
	ՀՀ կառավարության 2010 թվականի մայիսի 6-ի N 711-Ն որոշումն ( ի թիվս մի քանի այլ որոշումների) ուժը կորցրած  ճանաչելու մասին որոշման նախագիծը ներկայացված է ՀՀ կառավարություն.


	
	
	8. Նախագծի 2-րդ կետի 22-րդ ենթակետն անհրաժեշտ է խմբագրել 48-րդ կետը փոփոխելու մասով, քանի որ տարածքային զարգացման և բնապահպանական կոմիտեի որոշումը կարող է նաև բացասական լինել:

	ընդունվել է
	նախագծի խնդրո առարկա դրույթը (խմբագրված 23-րդ ենթակետ) լրացվել է նոր պարբերությամբ.

	
	
	9. Նախագծի 2-րդ կետի 25-րդ ենթակետը և նախագծի կարգավորումները ենթադրում են, որ հողերի նպատակային նշանակության փոփոխություն հնարավոր կլինի կատարել առանց գլխավոր հատակագծում փոփոխություններ կատարելու: Նման մոտեցումը լրացուցիչ հիմնավորման կարիք ունի, քանի որ «Քաղաքաշինության մասին» Հայաստանի Հանրապետության օրենքի 14.3-րդ հոդվածի 2-րդ մասի համաձայն համայնքի գլխավոր հատակագիծը համայնքի տարածական զարգացման հիմնադրույթներն ամրագրող ռազմավարական բնույթի փաստաթուղթ է, որը հիմնական (բազային) գոտիավորմամբ սահմանում է համայնքի վարչական սահմաններում քաղաքաշինական գործունեության օբյեկտ հանդիսացող հողերի նպատակային և գործառնական նշանակությունը: Նույն հոդվածի 5-րդ մասի համաձայն համայնքի քաղաքաշինական ծրագրային փաստաթղթերը (այդ թվում` վերջիններիս կազմում մշակվող` հողամասերի նպատակային նշանակության փոփոխությունները և նախագծման առաջադրանքը) համայնքի ղեկավարի ներկայացմամբ հաստատում է համայնքի ավագանին: Վերոհիշյալ նորմերից հետևում է, որ օրենքը հողամասերի նպատակային նշանակության փոփոխությունները դիտում է որպես քաղաքաշինական ծրագրային փաստաթղթերի մաս կամ դրանց փոփոխություններ:

	
	առաջարկությունն անհասկանալի է, քանի որ նախագծի 2-րդ կետի 25-րդ ենթակետը (խմբագրված 26-րդ ենթակետը) առնչվում է գծագրական նյութերի ներկայացման ձևաչափին:

Միևնույն ժամանակ նշվում է, որ հողերի նպատակային նշանակության փոփոխությանն առնչվող նորմերը սահմանված են «Քաղաքաշինության մասին» Հայաստանի Հանրապետության օրենքի 14.3-րդ հոդվածի 9-ից` 14-րդ մասերով, ընդ որում` խնդրո առարկա նախագիծը որևէ շեղում չի պարունակում օրենքով սահմանված պահանջներից:



2

